
Bischof Hartmann von Augsburg, Dompropst Ludwig, Dekan Sifrid und das
Domkapitel daselbst gestatten der Priorin und den Schwestern zu St. Agnes
in Bopfingen die VerdufSerung threr Giter allda und den Wegzug an andere
Orte, bestitigen auch der Abtissin und dem Konvent von Kirchheim die
Erwerbung von Giitern aus dem Besitz der ersteren.

Augsburg, 1272. Juli.

In nomine domini. Amen. Hartmannus dei gratia episcopus, Ludewicus sum-
mus prepositus, Sifridus decanus totumque capitulum ecclesie Augustensis
universis presentium inspectoribus salutem in omnium salvatore. Cum prio-
rissa sancte Agnetis aput Bophingen eiusque sorores nostre dyocesis imminen-
tibus pressuris et malo statu totius terre de rebus et possessionibus sibi per
virum strennuum Marquardum militem dictum camerarium de Bophingen
pie memorie pure propter deum titulo et iure proprietatis heredum suorum
consensu accedente collatis nequaquam valeant sustentari et spiritalia minus
recipiant incrementum, nisi temporalium solatio subleventur, precibus pre-
dictarum sororum inclinati et misericordia moti perpendendo penuriam et
inopiam earumdem ipsis possessiones predicti loci distrahendi et vendendi
liberam dedimus facultatem seque transferendi ad loca religiosa, ubi vite ne-
cessaria habeant et deo commodius valeant famulari, emptionemque factam
de iamdictis possessionibus per abbatissam de Kirchain eiusque conventum
ordinis Cisterciensis nostre dyocesis ratam et gratam habentes auctoritate
nostra in nomine domini confirmamus. Et ne quis eam temere impediat, sub
anathematis vinculo inhibemus, utque robur firmitatis plenius obtineat, pre-
sentes litteras conscribi fecimus sigillorum nostrorum munimine insignitas.

Datum Auguste, anno dominice incarnationis millesimo CC septuagesimo
secundo, indictionis quintedecime, sub mense Julio.

Der Textabdruck folgt dem Original.

Von der Besiegelung sind nur noch die Locher fiir die Schniire zu zwei Siegeln in
der Urkunde vorhanden.

